
và káˆvi ini rátíˆ yà kùˆva ña ñîînˆ kajiˆ rátíˆ.  
Jee nàkùˆun nito ini ña, yà maá vààˆ xá kúvi 

hora yukuán. KUÉNTÚˆ ÇÇN 
ÑALÚLÍ 

 
 

Cuento de una niña 
 



Suˆva nákani ççn ñaˆan súchí sáá nnoˆo ña 
sáá lúlí ña.   

Ççn kìvîˆ nkene ña jín rá kùˆva ña 

kuàkumí ráa xìnìkîˆ jín rá lanchi, jee nééˆ ráa 

nùùnˆ kátå jièˆèˆ ççn yutun tùyùchí yàjí ráa 
nika, jee niniˆ ráa ççn tinaˆ jínu tìˆ vàji tìˆ, jee 

ççn ráa nkachiˆ: 

—¡Kaa rán yutun chi vàji tinaˆ sána!  
¡Kaa rán yutun chi vàji tinaˆ sána! 

 

Nkachi-i, chi jièˆèˆ ni kàˆ sána víˆí rá tinaˆ 
nékuví, tiempúˆ yukuán.  Jee nsikéne ráa nika 

ráa, jee ntaká ráa nè numíjìˆíˆ ráa nkaa ráa 

xìnìˆ yutun vá.  Jee máá nyùˆví ña jee nkaa ña 

nkaa ña nè nkùsúkún ña kàˆ nùùnˆ kuíñå xìnìˆ 
ççn naˆá yutun vá nsú káˆ rá táˆán ña.  Soo 

ntàˆnùˆ naˆá yutun vá jee nèˆ nkàˆma ñètèˆ ña, 

soo ñàkuneeˆ ña nùùnˆ ñùˆún jee nkùneenˆ 
nùùnˆ ña. 

Jee nàkeˆen rá táˆán ña maáña, jee 

ñakçnˆ ráa ña nùùnˆ itéˆ nùùnˆ íñå rá lanchi 

yájíˆ rátíˆ, jee káˆánˆ káˆánˆ ráa ña, jee suni nè 
jíˆín rá lanchi nè nìkótíyu rátíˆ íñå rátíˆ néˆyá 

rátíˆ nùùnˆ káá ña, náˆyúˆ rátíˆ nétu rátíˆ, chi 


